ЭКОЛОГИК  МАРАФОН
Максат: Укучыларның экологик  белемнәрен арттырырга.

                 Әйләнә- тирәнең пычрану, зарарлану сәбәпләрен ачыкларга.

                 Туган якка мәхәббәт, табигатькә сакчыл  караш тәрбияләргә

Җиһазлау: компьютер презентациясе 

Кичәнең барышы.

1 нче алып баручы: Исәнмесез, кадерле укучылар, укытучылар, килгән кунаклар! Бу кичәгә килүче һәркемгә үзебезнең кайнар сәламнәребезне юллыйбыз. Без бүген экологик марафон үткәрергә дип җыелдык . Бүгенге экологик марафон үзенчәлекле – без  иң актуаль темаларның берсе – Җир планетасының пычрануы, аны саклау, Кызыл китапка кертелгән үсемлекләр һәм хайваннар дөньясы, кыскасы, табигать турында сөйләшербез.
2 нче алып баручы: Экологик марафонны башлыйбыз! Залга ярышта катнашучы укучыларны чакырабыз. Рәхим итегез! Үзегез белән таныштырып китегез әле.
5 укучы экологик марафонда катнаша. Алар һәркайсы үзе белән таныштырып үтә.

Һәркайсыгызга бүгенге марафонда уңышлар телибез һәм ярышны башлап җибәрәбез. Марафонда җиңүчене хөрмәтле жюри билгеләячәк.

1 нче ярыш . Син кошларны таныйсыңмы?

1 нче алып баручы: Сүзебезне канатлы дусларыбыз – кошлардан башлыйбыз. Мәгълүм булганча, кошлар – Җир йөзендә иң күп таралган тереклек ияләре. Кошлар һавада очарга җайлашкан, шуңа күрә аларны кырыс Антарктидада да, биек тау поясларында да, диңгез өсләрендә дә очратырга мөмкин. Ләкин аларга куркыныч яный. Хәзерге көндә Кызыл китапта 287 төр кош теркәлгән. XVII гасырдан безнең көннәргә 76 төр кош кырылган.         Сез кошларны таныйсызмы?
Компьютер аша 5 кош рәсеме күрсәтелә:

2 нче ярыш. Бу кайсы кош тавышы?

2 нче алып баручы: Кошлар турында сөйләшүне дәвам итеп, кош тавышларын тыңлап китик һәм кайсы кош тавышы ишетелгәнне билгелик.

Кош тавышлары  тыңлатыла.

3 нче ярыш. Кроссворд.

1 нче алып баручы: Ярышта катнашучыларга кроссворд тәкъдим итәбез. “Уткойрык” сүзе килеп чыгарлык итеп, горизонталь шакмакларга кош исемнәре язабыз.






4 нче ярыш. “Балалар сүзе”
 2 нче алып баручы: Табигатьтә  кирәкмәгән көнкүреш калдыклары бик күп, ләкин аларны    кабат кулланырга мөмкин. Калдыклар турында кечкенә балалар сөйләшкәнне тыңлап карагыз әле. Сүз нәрсә турында бара?
1 нче укучы:
· Аны сыер барлыкка китерә.

· Аз гына булганда, ул бик файдалы.

· Артык күп булса, начар.

· Сулыкларга эләксә ул балыкларны, су хайваннарын үтерә.

· Аны ашлама итеп бакчаларга кертәләр.
                                                    (Тирес)
2 нче укучы:
· Минем бик күп уенчыкларым аннан ясалган.

· Ул төрле төстә була, һәм аны сындырып булмый.

· Ул җиңел.

· Әгәр аны яндырсаң, кара төтен чыга, аның исе бик начар.

· Аны ташларга ярамый, чөнки ул табигатьтә үзеннән-үзе эреп юкка чыкмый. 

(пластмасса)
3 нче укучы:
· Аны кытайлылар уйлап тапкан.

· Бездә аны агачтан алалар.

· Ул тиз яна.

· Бик күп чүп хасил итә.

· Аңа язалар һәм ясыйлар.

(кәгазъ)
4 нче укучы:
· Аны комнан ясыйлар.
· Ул үтә күренмәле.

· Җиргә төшсә ватыла.

· Җылытканда камыр төсле матдәгә әйләнә.

· Урманда ташлап калдырсаң, пожар чыгарга мөмкин.

(пыяла)
5 нче укучы:
· Һәрвакыт кара төстә.

· Завод-фабрикалар булган шәһәрдә ул бик күп.

· Ул бик зыянлы.

· Кешеләрдә авыру барлыкка китерә, киемнәрне пычрата.

· Янганда барлыкка килә.

(корым)

5 нче ярыш. Дәвам ит.
1 нче алып баручы:  Чираттагы ярышыбыз “Дәвам ит” дип атала. Әйтә башлаган җөмләне сез тәмамлап бетерергә тиеш.

1.  Пыяла банкадагы эчемлекләрне сатып алырга тырышыгыз, чөнки ул банкаларны (кабат кулланырга, кибеткә тапшырырга мөмкин).
2. Иске уенчыкларны, китапларны ташлама, алар (кемгәдер кирәк булырга мөмкин).
3. Якын-тирәдә макулатура кабул итә торган пунктның кайда урнашканын бел һәм (тотылган кәгазьләрне тапшыр).
4. Пенопласттан файдаланмаска тырыш, чөнки алар (табигатьтә таркалмыйлар).
5. Калай банкаларны ташлаганчы, аларны (ю һәм бөк).
6 нчы ярыш. “Йөзгә бер”

2 нче алып баручы:  “Йөзгә бер “ дигән ярышта сезгә экологик темага сораулар бирелә.  Алдыгыздагы кәгазьгә сорауга җавап язасыз һәм барыгыз бергә җавапларны күрсәтәсез.  Җаваплар баллар белән бәяләнә.
1. Кем ул эколог?
· Галим          11                                      

· Укытучы          7

· Яшел патруль          4

· Натуралист          1

· Табигатьне саклаучы          15
2. Инфекцияне иң күп таратучы хайван.
· Күсе          10

· Озынборын         9

· Талпан          8

· Тычкан          6

· Чебен          4
3. Автомобильләр һаваны нинди матдә белән пычрата?
· Угар газ          21

· Күкерт оксиды         19

· Азот оксиды          14

· Альдегид          7

· Углеводород          5

· Аэрозоль          2
4. Сез өегезнең нинди материалдан булуын телисез?

· Агач          23

· Кызыл кирпеч           16

· Блок          9

· Силикат кирпеч          6

· Тимер бетон          4
7 нче ярыш. “Кем тизрәк?”
2 нче алып баручы:  Чираттагы ярыш “Кем тизрәк” дип атала. Сорауларга тиз генә җавап бирәбез.  Беренче сорау-беренче уенчыга.
1. Дөньядагы иң зур кош нинди? (Африка тәвә кошы)

2. Бездән җылы якка иң соңыннан нинди кошлар очып китә? (Казлар)
3. Иң күп ашаучы кошның исемен әйтегез. (Песнәк)
4. Кайсы кош каты тешли? ( Кошларның теше юк.)
5. Нинди кош тавышсыз оча? ( Ябалак)
6. Ярканатның йомыркасы нинди төстә?(Ярканат йомырка салмый)
7. Җир шарында ничә төр кош билгеле? ( 9000гә якын)
8. Нинди кош ялтыравык әйберләргә "кызыга" ? (саескан)
9. Нинди кош су төбендә йөри ала? ( Су  чыпчыгы - оляпка)
10. Иң матур койрыклы кош нинди? (Тавис)
11. Кайсы кошлар суны очып барышлый гына эчә? (Карлыгач, керәшә)
12. Кайсы кошның ике бармагы алга, ике бармагы артка карый, берсе корыйга да карый ала? (Тукранның)
13. Күгәрчен гадәттә ничә бала чыгара ала? ( Ике.)

14. Нәрсә корабльдә дә, самолетта да , кошта да була? (Киль)
15. Кайсы   кошлар   җәен -соры,   кышын -ак?   (Поляр ябалак, боҗыр.)
16. Нинди кошлар җиргә бик сирәк утыралар? ( Карлыгач,чомга.)

17. Кайсы кошлар кар астында төн куна? (Көртлек.)
18. Кайсы кошның башында йон-каурыйлар аз була? (Гриф, кондор.)

19. Дөньяда иң күп таралган кошлар нинди? (Чыпчыклар.)

20. Кайсы кош баласын бер тапкыр да ашатмый? (Күке.)

1 нче алып баручы:  Экологик марафон тәмам. Кичәбезне Ф.Яруллинның “Терәүсез дә тора биеклек” дигән шигыре белән тәмамлыйсыбыз килә.
Урманнарга керсәң, никадәрле

Корыган агачларның кәүсәсе.

Үрә катып басып тора алар,

Сукмакларга сузып шәүләсен.

Шул шәүләләр, кара күләгәләр-

Алардан  тик калган шул гына, 

Яфрак ярмый, хәтта чыпчыклар да

Кунып сайрамыйлар очына.

2 нче алып баручы:  
Элек “кагылгысыз” булгангамы,

Утынга да кисми бер кеше.

Пеләш түбәләрен әкрен-әкрен

Ашап килә кояш эссесе.

Без күкләрнең баганасы, диеп

Санамый алар һәман үзләрен.

Күрми алар җиргә сузылып яткан

Үзләренең кара эзләрен.

Ә күккә бит терәү кирәк түгел,

Терәүсез дә тора биеклек.

Яши бу агачлар бер-берсенең 

Авып төшеүнә сөенеп.

